
ስፖርት
ዮናታን ገብርሂወት

ብ    29 መጋቢት ኣብ ዴንማርካ 
ኣብ     ዝተኻየደ 

ዓለምለኻዊ ውድድር ፍርቂ ማራቶን ተሳቲፋ 
ንፈለማ እዋን ተሸላሚት ወርቂ መዳልያ 

“ስዋረዝን ኣነን 
‘ክልተ መሲታት’ 
ናይ ፕሪመር ሊግ 

ኢና” ኣጉየሮ

ኣጥቃዓይ ማንቸስተር ሲቲ ሰርጂዮ ኣጉየሮ፡ 
ንሱን ኡራጓያዊ ልዊስ ስዋረዝን ምሽካዕ 
ከምዘፍቅሩን ኣብ ቅዲ ኣጸዋውታ ልዕሊ 
ክሪስቶያኖ ሮናልዶ ዳርጋ ዝበዝሕ ምስ ኮኾብ 
ባርሴሎና ከምዝቃደዉን ብምጥቃስ፡ ንሕና 
እቶም “ክልተ መሲታት” ናይ ፕሪመር ሊግ 
ኢና ኢሉ። እቲ ኣርጀንቲናዊ ተጻዋታይ 
ደጋፊ ኣጥቃዓይ ባርሴሎና ሊዮነል መሲ 
እዩ። ከምኡ’ውን ተጻዋታይ ናይታ ዋንጫ 
ፕሪመር ሊግ ንምዕታር ምስ ሲቲ እትቃለስ ዘላ 
ሊቨርፑል ስዋረዝ ብተመሳሳሊ ንሊዮነል መሲ 
ዘድንቕ ተጻዋታይ’ዩ።
ኣብዚ እዋንዚ ኣጉየሮን ስዋረዝን “(ክሪስቲያኖ) 

ሮናልዶን መሲን” ናይቲ ዲቪዝዮን ዝብል 
ሳጓ እዩ ወጺእዎም ዘሎ። እንተኾነ እቲ ናይ 
ቅድም ኮኾብ ኣጥቃዓይ ኣትለቲኮ ማድሪድ 
ካብ ምስ ሮናልዶ ምስ ወዲ ሃገሩ ሊዮነል መሲ 
ምንጽጻር’ዩ ዝመርጽ። ንሱ ምስ ሓንቲ መርበብ 
ኣብ ዝካየዶ ርክብ፡ “ኣብ ክንዲ መሲን ሮናልዶን 
ኢና ኣይብልን . . . (ንሕና ክልቴና) ክልተ 
መሲታት ኢና! ማለተይሲ ኣነ ንዕኡ ክመስል 
ኣለኒ፡ ምኽንያቱ ኣነ ኣርጀንቲናዊ’የ። እንተላይ 
ልዊስ’ውን እንተኾነ ደቡብ ኣመሪካዊ’ዩ፡ 
ምሽካዕ’ውን ዝፈቱ’ዩ፡ ስለ’ዚ ስለምንታይ ክልቴና 
ንዕኡ ክንመስል ዘይንኽእል?” ክብል ገሊጹ።
ኣጉየሮ ብተወሳኺ፡ ኣብዚ ክረምቲ 

ጎረቤቶም ብራዚል ኣብ እተአንግዶ ውድድር 
ዋንጫ ዓለም፡ ሃገሩ ኣርጀንቲና ተዓዊታ 
ንኽትወጽኢ ድንቂ ተጻዋታይ ዓለም ሊዮነል 
መሲ ከነቓቕሓ ከምዝኽእል ይትስፎ። “መሲ 
መስተንክር’ዩ፡ ስለዝኾነ ድማ ንኹዕሶ እግሪ 
ኣዝዩ ኣፋዂሱዎ’ሎ። ኣብ ሜዳ ብልዑል ጥበቡ 
ብዙሕ ጸገማት’ዩ ዝፈትሕ፣ ስ’ለዚ ንሱ ዓቢ ክፋል 
ናይ ምዕዋት ዋንጫ ዓለም ክኸውን ይኽእል’ዩ። 
ኣብ ጎድኒ’ዚ ብሉጽ ተጻዋታይ ዓለም ምጽዋት 
ከኣ ፍሉይ ሓለፋ እዩ” ድማ ይብል።

ኮሚተ ስፖርት ንኡስ ዞባ ጋላ ነፍሒ፡ 
ከም መቐጸልታ ከካይዶ ዝጸንሐ ስፖርታዊ 
ንጥፈታት’ቲ ዞባ ንምሕያል፡ ብቐዳም ኣብ 
ኣዳራሽ ቤት ትምህርቲ ማእከላይ ደራጃ 
ዓዲ ጓዕዳድ፡ ን4 ደቀንስትዮ ዘመናውያን 
ዳይኮርሶ ብሽክለታ (ዋጋ ኣስታት 100 
ሽሕ ናቕፋ ንሓንቲ) ኣዕጢቑ።
ብዘይካ’ዚ፡ ንኽልተ ደቂተባዕትዮ 

ዘመናውያን ማውንተይን ባይክ ከምኡ 
ድማ 24 ማልያታት ንኽልቲኡ ጾታ 
ኣበርኪቱ። እዚ ብጠቕላላ ልዕሊ 500,000 
ሽሕ ናቕፋ ዝግመት ንዕጥቂ ተቐዳደምቲ 
ብስክለታ ዝወዓለ ባጀት፡ ነቲ ዝጸንሐ 
ሃያል ተወዳዳርነት’ቲ ን/ዞባ ኣብ ዓውዲ 
ብሽክለታ ናህሪ ኣብ ምውሳኽ ተራኡ 
ቀሊል ከምዘይኮነ፡ ኣማሓዳሪ ንኡስ ዞባ ጋላ 
ነፍሒ ኣቶ ሃብተ ገብረማርያም ኣብ’ቲ 
ኣጋጣሚ ገሊጹ። 
ኣቦ-መንበር ኮሚተ ስፖርት ናይቲ ን/ዞባ 

መምህር ፍሰሃየ ጸጋይ ብወገኑ፡ ንኡስ ዞባ 
ጋላነፍሒ ኣብ ብሽክለታ ሰረት ከምዘለዋ 
ድሕሪ ምግላጽ፡ ኮሚተ ስፖርት’ቲ ን/ዞባ 
ሳላ ህዝብን ገበርቲ ሰናይ ሰብ ትካላትን 
ነቲ ነዊሕ ዝርሕቀቱ ክበጽሖ ዝህቅን ዕላማ፡ 
መንገዲ ረጊጹ ከምዘሎን ከም መርኣያ 
ናይ’ዚ ስፖርታዊ ንጥፈታት ንምስልሳል 
ወርሓዊ 40,000 ሽሕ ናቕፋ ብኮሚተ 
ስፖርት ወጻኢታት ከምዝግበርን ኣብሪሁ። 
መም. ፍሰሃየ ኣስዒቡ፡ ብሕጂ’ውን ኣብ 
ስፖርት ብብቕዓት ንኽወዳደሩ ሕጽረት 
መሳለጥያ ኣብ ኩሉ ዓውዲ ስፖርት 
ዘይተፈትሐ ጎድኒ ከምዘሎ ድሕሪ ምግላጽ፡ 
ካብ ነፍሲ ወከፍ ስድራ ጀሚሩ፡ ሰብ 
ጸጋ ከምቀደሞም ካብ ጎድኖም ከይፍለዩ 
ተላብዩ።
ካብ ተቐዳደምቲ ትዕግስቲ ገብርሂወትን 

ኣለም በየነን ብግደአን፡ ብኮሚተ ስፖርት’ቲ 
ንኡስ ዞባ ንዝግበረለን ዘሎ ሓገዝ ብምምስጋን፡ 
ዝተረፈ ኣብ ዝቕጽል ክማልኣለን ምዃኑ 
ብምእማን ነቲ ናሱ ዞባ ብንጥፈተን 
ክኽሕሳ ቃል ኣትየን። ብዘይካ’ዚ ኣብቲ 
ዕለት፡ ወለዲ ስፖርተኛታትን ነበርቲን’ውን 
ንምሕያል ኮሚተ ስፖርት ን/ዞባኦም 
ድሉዋት ምህላዎም ኣብሪሆም።
ብተወሳኺ፡ ሓላፊ ህዝባዊ ርክባት 

ኮሚተ ስፖርት’ቲ ን/ዞባ ጋዜጠኛ ይከኣሎ 
ሃብተ ኣብ ዘስመዖ ቓል፡ ስፖርት 
ሓድነት፡ ቑጠባን ፖለቲካን ምዃኑ 
ጠቒሱ፡ ስፖርተኛታት ማዕረ’ቲ ምሉእ 
ጥዕናን ዕጥቅን፡ ንቕሓት’ውን ቀዳምነት 
ዝስራዕ ከምዝኾነ ተገንዚቦም፡ ኣብ ኩሉ 
ንጥፈታቶም ንቑሓት ክኾኑ ተላብዩ። 
ህዝቢ ን/ዞባ ጋላነፍሕን ሰብ ጸጋን፡ ነቲ 
“ኮም ዝሰረቱ ስፖርት” ዝብል መረዳእታ 
ኣብ ተግባር ብምቕያሮም ድማ ምስጋናኡ 
ገሊጹ።
ኣብ መወዳእታ’ቲ መደብ፡ ዝተዳለወ 

ዕጥቂ ብሽክለታ ካብ ኢድ ዝተፈላለዩ 
ወከልቲ ሚኒስትሪታትን ግንባርን 
ንስፖርተኛታት ተዓዲሉ። 

ሓያል ተወዳዳርነትን ውሁድ ኣጸዋውታን 
ዝንጸባረቖ ግጥማት ኩዕሶ እግሪ ካልኣይ ዲቪዝዮን 
ዞባ ማእከል፡ ብቕድሚ ትማሊ ብዝተኻየደ 
ሓሙሽተ ጸወታታት ናይ ቀዳማይ ዙርያ 
ውድድራቱ ዛዚሙ። ኣብ ሜዳ ካምፖ ቺቸሮ 
ኣብ ዝተኻየደ ግጥም፡ ብውልቀ ሰብ እትካየድን 
ሻምፕዮን ሳልሳይ ዲቪዝዮን ዝኾነትን ጋንታ 
ብደሆ ኣብ ልዕሊ’ታ ዘይከም ካልኦት ጋንታታት 
ንበይና ድኹም ምንቅስቓስ እተርኢ ዘላ ጋንታ 
ሓበን 14 ሸቶታት ብምምዝጋባ ሰለስተ ነጥቢ 
ክትሓፍስ እንከላ፡ ደንደን ‘ቢ’ ምስ’ታ ብጸወታ 
ዝበለጸታ ሰላም 1ብ1 ተፈላልያ። ቤት መኻእ 
ብወገና ቅድሚን ድሕሪን ዕረፍቲ ካብ ተመስገን 
ግርማይን ዳዊት ረዘነን ብዝረኸበተን ሸቶታት 
ንሓርበኛታት 2ብ1 ስዒራታ። ንእንኮ ሸቶ 
ሓርበኛታት ተቐይሩ ዝኣተወ መዋእል ብርሃነ 
ኣቑጺሩዋ። 
ኣብ ስታድዩም ኣስመራ ኣብ ዝተሰላሰለ 

ጸወታታ ድማ ሰረጀቓ ንተስፋ 3ብ0 ከተሰንፋ 
እንከላ፡ ፓራዲዞ ብዘይትግብኣ ሸቶ ተሓጊዛ 

 ን/ዞባ ጋላነፍሒ 
ንደቀንስትዮ 
ተቐዳደምታ 
ዘመናውያን 
ብሽክለታ 
ኣዕጢቓ

ግጥማት ኩዕሶ እግሪ ዞባ ማእከል
 ጸጸራት ብጌጋ ውሳነ ዳኛ ካብ ዓወት ተሰናኺላ

ምስ ጸጸራት 2ብ2 ክትፈላለ ኽኢላ። ሰረጀቓን 
ተስፋን ክልቲአን ብሓባር ካብ ቀዳማይ ዲቪዝዮን 
ዝተመልሳ ጋንታታት’የን። ዳርጋ ንዝበዝሑ ኣብ 
ቀዳማይ ዲቪዝዮን ዝውክሉዋ ዝነበሩ ተጻወትታ 
ጠርኒፋ ኣንጻር’ታ ብሓደስቲ ተጻወትቲ ዝቖመት 
ተስፋ ዝገጠመት ሰረጀቓ፡ መሪሕነታ ክትዕቅብ 
ንዘኽኣላኣ ሸቶታት ካብ ብርሃነ መሓሪ (ክልተ)ን 
ሚኪኤል ተ/ማርያምን እያ ረኺባተን።
ኣብ መንጎ ፓራዲዞን ጸጸራትን ዝተኻየደ 

ጸወታ፡ ልዕሊ ኹሉ ናይ’ቲ ዕለት ግጥማት እቲ 
ዝዓበየ ነይሩ። ምኽንያቱ ናይ ካልኣይን ሳልሳይ 
ደረጃታት ሒዘን ብምንባረን’ዩ። ክልቲአን ካብ 
መጀመርታ ክሳብ መወዳእታ ሰሓቢ ምንቅስቓስ 
እየን ኣርእየን። ኣብ መበል 15 ደቒቕ ሳሙኤል 
መዓሾ ካብ ነዊሕ ቐሊዑ ብዘመዝገባ እትነኣድ 
ሸቶ ድማ ጸጸራት መሪሕነት ሓዘት። ኣብ 
መበል 23 ደቒቕ’ውን እንተኾነ ፊልሞን ተኽለ 
ንተጻወትቲ ፓራዲዞ ጠሓሒሱ ብልጽቲ ሸቶ 
ሰርሐ። ቀዳማይ እብረ ብመሪሕነት ጸጸራት 2ብ0 
ኣብቅዐ። ድሕሪ ዕረፍቲ ተጻወትቲ ፓራዲዞ ኣብ 

ሓያል ጻዕሪ ተጸምዱ። ከም መርኣያ’ቲ ላዕልን 
ታሕትን ዝበልዎ፡ ካብ ፍናን ገረዝጊሄር ተስፋ 
ዘስነቐቶም ሸቶ ረኸቡ። በዚ ድማ ጸጸራት ዘይከም 
ቀዳሞት 45 ደቒቕ ዝበዝሕ ግዜ ኣብ ምክልኻል 
ኣድሃበት። ጸወታ ብዓወት ጸጸራት ክዛዘም ኣብ 
ዝተቓረበሉ ግና፡ ኣብ መበል 88’ ፓራዲዞ 
ዘይትግብኣ ሸቶ ብምርካባ ካብ ስዕረት ተገላጊላ። 
እታ ብተሓጋጋዚ ዳኛ ዝጸደቐት ሸቶ፡ ምሉእ 
ብምሉእ መስመር ሸቶ (Goal line) ከይሰገረት 
ሓላው ልዳት ጸጸራት ሒዝዋ ምንባሩን ተጻወትቲ 
ፓራዲዞ ኣብቲ ልዳት ዓጒጎም ነቲ ሓላው ልዳት 
ምስ ኩዕሶኡ ደፊኦም ሕንጻጽ ስለዘስገሩዎ (foul) 
ምንባራን ድሒሩ ተረጋጊጹ።   
ብሓፈሻ ኣብዚ ውድድር፡ 11 ተሳተፍቲ 

ጋንታታት ነፍሲ ወከፈን 10 ጸወታታት 
ኣካይደን። ሰረጀቓ 25 ነጥቢ፡ ፓራዲዞ 21 ነጥቢ፡ 
ጸጸራት 16 ነጥቢ፡ ብድሆ 15 ነጥቢ (ጸብ/ሸቶ)ን 
ተስፋ 15 ነጥቢን ብምውህላል ድማ ላዕለዎት 5 
ኮይነን ናይ ቀዳማይ ዙርያ ግጥማተን ፈጺመን 
ኣለዋ።   

ብምዃን ሻምፕዮን ዓለም ዝኾነት ሃገራዊት 
ጋንታ ኣትለቲክስ ኤርትራ፡ ብቕድሚ ትማሊ 
ኣብ ጎደናታት ከተማ ኣስመራ ህዝባዊ ኣቀባብላ 
ተገይሩላ።
እታ ሃገራዊት ጋንታ ብመካይን ተዓጂባ ካብ 

ኣህጉራዊ መዓርፎ ነፈርቲ ኣስመራ ክሳብ ባሕቲ 
መስከረም ኣብ ዝተጓዕዘትሉ፡ ሓያሎ ኣፍቀርቲ 
ስፖርት ብጣቕዒትን ዕልልታን ዝተስነየ ድሙቕ 
ኣቀባብላ ገይሮምላ።
ኣሰልጣኒ ናይታ ሃገራዊት ጋንታ ኣቶ 

ሊቪንግስቶን ኣብርሃም፡ እዚ ዓወት ውጽኢት 
ሓያል ጻዕርን ምድላዋትን ምዃኑ ብምጥቃስ፡ 
ኤርትራ ነቲ ንሽዱሽተ ተኸታታሊ ዓመታት 
ብኬንያ ተባሒቱ ዝጸንሐ ናይ ሻምፕዮንነት 
ክብረወሰን፡ ሓሙሽተ ኣትለታት ኣኽቲታ 
ክትሰብሮ ምኽኣላ ዕግበት ከምዝፈጠረሉ ምስ 
ጋዜጣ ሓዳስ ኤርትራ ኣብ ዘካየዶ ርክብ ገሊጹ።
ብብቕዓቱ ዝንኣድ ኣሰልጣኒ ምዃኑ ብሓያሎ 

ኣትለታት ዝእመነሉ ሊቪንግስቶን፡ “ኣብቲ 
ውድድር ዝተሳተፉ ኣትለታት ውሩያት፡ ዝሓሸ 
ግዜ ዘለዎምን ሻምፕዮን ዝኾኑን’ዮም። ብፍላይ 
ንኸም ኣብ ዎርልድ ሻምፕዮን ፍርቂ ማራቶን 
2009 ንዘርእሰናይ ታደሰ ዝሰዓረ ኣትለት ሒዛ 

ዝቐረበት ኬንያ ብቐሊሉ ትርአ ኣይኮነትን። 
ብዝኾነ ነዚ በዲህና ታሪኻዊ ዓወት ክንስንድ 
ካብ ዘኽኣለና ሓደ፡ ዝበዝሑ ኣትለታትና 
ንኣሽቱ መንእሰያት ብምዃኖም’ዩ። እቶም 
ገዳይም ዝበሃሉ ዘርእሰናይ ታደሰ ብድሕሪኡ 
ኸኣ ሳሙኤል ጸጋይን ጥራይ እዮም። ብዝኾነ 
ጥቕሚ ንእሽተይ ኣትለት፡ ሓደ ኣብ ጽቡቕ 
ዕድመ ዘሎ ብምዃኑ ነቲ ውድድር ደፊሩ 
ብምእታው ዝከኣሎ’ዩ ዝገብር፣ ካልእ ንነገራት ናጻ 
ኮይኑ’ዩ ዝሰርሓልካ ማለት ስነ-ኣእምሮኣዊ ጸቕጢ 
ኣይገብርን።” ድሕሪ ምባል፡ ኣብ ፍራንክፈርት 
- ጀርመንን ኮፐንሃገን -ዴንማርክን ዝነብሩ 
ኤርትራውያን ዜጋታትን ቆንስላዊ ጉዳያትን፡ ኣብ 
መዓርፎ ነፈርቲ ንዝገበሩሎም ኣቀባብላን ኣብ ግዜ 
ውድድር ንዝሃብዎም ደገፍን ብስም’ታ ሃገራዊት 
ጋንታ ኣመስጊኑ።
ንጉስ ፍርቂ ማራቶን ኣትለት ዘርእሰናይ ታደሰ 

ብወገኑ፡ ዝጨበጥዎ ዓወት ካብ ነዊሕ ክሕለም 
ዝጸንሐ ምዃኑ ብምግላጽ፡ ከምዚ ዝበለ ዓቢ ዓወት 
ኣብ ጸጽባሕ ረዚን ሓላፍነት ዘሰክም ስለዝኾነ፡ 
ተካእቲ መንእሰያት ኣትለታት ነዚ ተመዝጊቡ 
ዘሎ ዓወት ክዕቅብዎ ኣዘኻኺሩ።
ኣብ’ቲ ንመበል 16 ግዜኡ ኣብ ከተማ 

ኮፐንሃገን ዝተኻየደን ብርክት ዝበሉ ብደረጃ 
ዓለም ፍሉጣት ጎየይቲ ዝተሳተፍዎን ዓለምለኻዊ 
ውድድር፡ ኣትለት ሳሙኤል ጸጋይ ካልኣይ 
ደረጃ ብምሓዝ ተሸላሚ ብሩር መዳልያ ክኸውን 
እንከሎ፡ ኣትለት ዘርእሰናይ ታደሰ ዝርከቦም 
ኣርባዕተ ኣትለታት ድማ ክሳብ 8ይ ኣብ ዘሎ 
ደረጃታት ብምእታዎም፡ ጋንታኦም ሻምፕዮን 
ናይ’ቲ ውድድር ክትከውን ከምዘብቅዕዋ 
ይፍለጥ።
ሃገራዊ ጋንታ ኣትለቲክ ኤርትራ፡ ኣብ ናይ 

ፍርቂ ማራቶን ውድድር ንዝሓለፈ ሸውዓተ 
ዓመታት ብተኸታታሊ ካልኣይ ደረጃ ብምሓዝ 
ተሸላሚት ብሩር መዳልያ ኮይና’ያ ጸኒሓ። ሎሚ 
ግና ንብምሉኦም ኣትለታታ ምስ ላዕለዎት 
ሸሞንተ ብሉጻት ብምስራዕ ንኬንያ በሊጻ ረዚን 
ዓወት ከተመዝግብ በቒዓ።

ሃገራዊት ጋንታ ኣትለቲክስ ህዝባዊ ኣቀባብላ ተገይሩላ


